
পদ্মা।—কিনো কওঁ।

 দেখিছাঁ বৰুৱাদেৱ, কি কৰোঁ উপায়।



বৰুৱা।— কি দিম উপায়।

 দিব পাৰোঁ প্ৰাণ মোৰ, হলে উপকাৰ।

 কিন্তু হাঁয়, অনুৰোধ নোৱাৰোঁ ৰাখিব; —

 এনুৱা কৰ্ত্তব্য মোৰ।



আহিনী।— নাজানে অপৰে কেৱেঁ।



বৰুৱা।— নকবাঁ সি কথা।

 প্ৰাণৰ মমতা ৰাখি হোৱা নাই মই,

 অটল ইৰূপ। হব মোৰ প্ৰাণদণ্ড,

 নাই তাৰ ভয়; কিন্তু সদা লাগে ভয়

 কৰ্তব্য পাহৰোঁ বুলি।



পদ্মা।— নিলগে এবাৰ দেখা?



বৰুৱা।— নধৰৰিবাঁ টানি।

 বিদৰিছে হিয়া মোৰ, পাষাণ যদিও,

 মহাসতী পীড়নত। পমিছে হৃদয়,

 অবুজন বালকৰ দেখি শোক-দুখ!

 নাভাবিবাঁ ৰখা নাই তৱ অনুৰোধ,

 প্ৰাণৰ মমতা ৰাখি।



পদ্মা।— কুশল বাতৰি তেনে দিয়াঁ তুমিয়েই।



বৰুৱা।— সখী তৱ বন্দী এবে।

 নোপোৱাঁ বাতৰি, নোপোৱাঁ সন্ধান একো

 ৰাজ-আজ্ঞা বিনে।

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ৩০ মে' ২০১৯ তাৰিখে ১০:১৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

